N . 11 a
Confederacién Intersindical Galega I n 0
ENSINO

Roman Rodriguez mentiu: nunca houbo un
estudo que xustificase que se “salvaron” 204
aulas neste curso

A Consellaria confirma nunha resposta a unha solicitude da CIG-Ensino que s0 se
pode falar de estimacion e que nunca existiu un documento coa relacion detallada

www.cig-ensino.gal

de centros.

“En canto as manifestacions hai que aclarar que
se trata dunha estimacion”

“Non existiu un documento coa relacion
detallada de centros docentes identificados coas
aulas que se conservan en cada un deles como

consecuencia da aplicacion do Acordo do 11 de
outubro de 2023”

Mais aulas e profesores para menos alumnos

Malia a que o descenso de matricula se produce na sta meirande parte nas etapas de Infantil e Primaria, cunha caida de mais de
4.000 alumnos, estes centros contardn co mesmo numero de aulas. En concreto, no caso dos colexios publicos, haberd en
funcionamento 7.336 aulas, dlas mais ca no ano académico que vén de rematar.

Isto é posible grazas 4 reducién da rateo de alumnos por aula incluida no acordo histérico de mellora do sistema educativo asinado
coas organizacions sindicais que se inicia este curso. En concreto, permite manter abertas 204 aulas gue, coas anteriores rateos,
pecharian por falta de estudantes. A estimacion é que, ao longo dos tres préximos cursos, esta cifra de aulas escale ata un total de

900 preservadas.
Ademais, ao abeiro do Plan MEGA de mellora educativa de Galicia vaise dotar os centros educativos dun reforzo de 400 docentes

para personalizar o apoio e prestar a mellor atencidn & diversidade. De feito, a Conselleria abre hoxe a convocatoria de docentes de
apoio do programa PROA+, un dos seis que conforman esta ampla estratexia de mellora educativa dotada con mais de 77M<£.



“Salvamos 204 aulas”.

“Coa aplicacion do acordo
rescatamos 204 aulas”. Frases
como estas foron recollidas
por medios de comunicacion a
comezos de setembro de 2024.
A fonte era un comunicado

de prensa da Consellaria de
Educacion colgado na seccion
de propaganda do portal
educativo da Consellaria, ainda
hoxe accesibel. Esta mesma
cifra apareceu posteriormente
en boca do conselleiro tanto
en entrevistas como nunha
comparecencia parlamentaria.

Esta mesma cifra de “204 aulas”,
foi reproducida en comunicados
publicos dos tres sindicatos
asinantes do acordo da vergonfia,
dandoa por boa, identificando

o logro como consecuencia

do acordo e felicitindose do

seu éxito. Naquel momento
todo eran luces, as sombras
apareceron despois.

O dato tan detallado por parte
da Consellaria (non unha
referencia aproximada como
poderia ser “mais de”, “arredor
de” “case”) levou a CIG-Ensino
a cuestionarse se estabamos
diante dunha nova mentira,
dentro da intensa campafia de
manipulacion da Consellaria
destes Ultimos meses ou, pola
contra, se haberia datos reais
que sustentasen esa afirmacion.

O dia 14 de setembro, desde

o sindicato solicitouse a
Consellaria de Educacién “unha
listaxe das 204 aulas que coas
ratios previas ao acordo de
outubro de 2023 deberian ter
pechado neste curso e se

mantenen abertas, con
indicacion da matricula de cada
unha das aulas afectadas e, de
ser o caso, doutras aulas do
mesmo centro se a supresion
das aulas fose pola via do
agrupamento de unidades de
diferente nivel ou ciclo”.

A solicitude argumentabase
precisamente no nivel de detalle
proporcionado, concluindo
que, para poder chegar a esa
concrecion, necesariamente
tifia que existir un estudo previo
realizado pola Consellaria

coa matricula dos centros
educativos, datos que por
suposto obran en poder da
propia administracion.

A resposta fixose agardar mais
finalmente chegou 0 30 de
outubro, mes e medio despois de
solicitala. Esa resposta permite
afirmar que Roman Rodriguez
mentiu, que pretendeu enganar
a opinidn publica e que, polo
visto, conseguiu facelo con
alglins medios e sindicatos.

Esta € un extracto da resposta
oficial da administracién que
pode consultarse na nosa web.

- Non habia datos; de haber
algo habia estimacions. “£n
canto ds manifestacions [do
conselleiro] do alcance da
aplicacion do Acordo do 11 de
outubro de 2023 ... e o numero
de aulas que se mantiveron
abertas como consecuencia
da sta implementacion, hai
que aclarar que se trata dunha
estimacion a vista dos datos
que ia proporcionando o
procedemento de admision do

alumnado para o curso 2024/25".

- Non houbo un informe previo
para sustentar as afirmacions
do conselleiro: “Non existiu

un documento coa relacion
detallada de centros docentes
identificados coas aulas que

se conservan en cada un

deles como consecuencia da
aplicacion do Acordo do 11 de
outubro de 2023...”

Polo tanto, o que Roman
Rodriguez fixo foi dar

unha informacion total ou
parcialmente falsa, sen
preocuparse de que tivese

un respaldo en datos que
puidesen facerse publicos para
contrastalos, o minimo que

se lle pode esixir a un cargo
publico. Rodriguez diferenciou
perfectamente nas suas
manifestacidns o que eran datos
concretos (204 aulas neste curso)
do que eran estimacions (até
900 nos tres proximos cursos).
Agora desvélase que o que era,
supostamente, unha estimacion
era a primeira das cifras, polo
que da segunda sé podemos
inferir que se trata dunha
elucubracion.

A CIG-Ensino non se estrana
deste comportamento porque
vén sendo habitual por parte

do goberno galego e, en
particular, desta Consellaria

e o recofiecemento oficial de
Educacién non fai mais que
confirmar a manipulacion
habitual nese departamento. Un
responsabel politico con algo
de vergofia deberia rectificar
publicamente e considerar a sta
dimision.

Afiliate para sermos mais fortes!




